
விம்ஶதிஶ்லோகீ ந்ரு’ஸிம்ஹத்⁴யாநம்

அத² விம்ஶதி ஶ்லோகீ த்⁴யாநம் ॥
மஹாசக்ரஸ்ய நாப்⁴யாம் து சிந்தயேத் க்ஷீரஸாக³ரம் ।
க்ஷீரஸாக³ரமத்⁴யஸ்த²ம் ஶ்வேதத்³வீபம் விசிந்தயேத் ॥1॥
தந்மத்⁴யே து மஹாதி³வ்யம் ப்ராஸாத³ம் ரத்நநிர்மிதம் ।
ப்ராஸாத³மத்⁴யே சந்த்³ராப⁴ம் ஸிம்ஹாஸநமநுத்தமம் ॥2॥
தஸ்யோபரி மஹாபா⁴க³ம் ஶேஷாக்²யம் ப²ணிமண்டி³லம் ।
ததா³ஸநக³தம் தே³வம் தத்ப²ணைர்வ்யாப்தமஸ்தகம் ॥3॥
பூர்ணேந்து³ கோடிப்ரதிப⁴ம் நீலகண்ட²ம் த்ரிலோசநம் ।
பா³லேந்து³மண்டி³தஸடம் குண்ட³லாப்⁴யாம் விராஜிதம் ॥4॥
அநேகரத்நக²சிதம் முகுடேந ச ஶோபி⁴தம் ।
காஞ்ச்யாங்கு³லீயவலயம் நுபுராங்க³த³பூ⁴ஷணை:॥5॥
வரதா³ப⁴யஹஸ்தம் ச சக்ரஹஸ்தம் பிநாகிநம் ।
ஸர்வாங்க³ஸுந்த³ரம் தே³வம் ஸர்வாப⁴ரணபூ⁴ஷிதம் ॥ 6॥
ஸ்ரஷ்டாரம் ஸர்வஜக³தாம் த்ராதாரம் ஸர்வகாமத³ம் ।
தாரைகாக்ஷரமத்⁴யஸ்த²ம் ந்ரு’ஸிம்ஹம் தி³வ்யரூபிணம் ॥ 7॥
யோக³பட்டாஸநஸ்த²ம் ச மஹாமாயேஶ்வரம் விபு⁴ம் ।
வாமபா⁴கே³ஶ்ரிதாம் தே³வீம் நீலகுஞ்சிதமூர்த்³த⁴ஜா:॥ 8॥
ஹேமாரவிந்த³ப்ரதிபா⁴ம் மௌக்திகாப⁴ரணோஜ்வலாம் ।
தா³டி³மம் ஸவ்யஹஸ்தேந த³க்ஷேநாலிங்க்³ய ஸப்ததிம் ॥ 9॥
தே³வஸ்யாபி⁴முகீ²ம் த்⁴யாயேத்³ப⁴க்தாபீ⁴ஷ்டப²லப்ரதா³ம் ।
லக்ஷ்ம்யாத்³யா: ஶக்தயோ தே³வம் வீஜயந்த்ய:ஸமந்தத:॥ 10॥
லாவண்யாம்ரு’ததோயேந ஸிம்ஞ்சித்யோऽபி ச ஸர்வஶ:॥
ஶக்திபி⁴ர்மத³ரத்நாபி: ⁴ ஸர்வத: பரிவாரிதம் ॥ 11॥

ஸித்³த⁴க³ந்த⁴ர்வநாகை³ஶ்ச வித்³யாத⁴ரவதூ⁴க³ணை:॥
சாமரைவீராஜ்யமாநம் ச லக்ஷ்ம்யாத்³யாபி⁴ஶ்ச ஶக்திபி: ⁴ ॥ 12॥
கா³யந்தீபி⁴ஸ்துவந்தீபி⁴ர்நிஷேவிதம் ।
ஸநகாத்³யையகி³வரைர்ப்³ரஹ்மேஶாத்³யை:ஸுரோத்தமை:॥ 13।
த³க்ஷேதிக்³மத்³யுதிம் சைவ ஹிமாம்ஶும் வாமத:ஸ்தி²தம் ।
வேதை:³ஸாங்கை³ர்மந்த்ரவரைஸ்தூயமாநம் முதா³ந்விதம் ॥ 14॥
கீ³யமாநம் ஸுதே³வேஶம் ஸாமகை³ர்ப்³ரஹ்மவாதி³பி: ⁴ ।
ஆயுத⁴ப்ரவரைஶ்சைவ மூர்திமத்³பி⁴ருபாஸிதம் ॥ 15॥
ஷபி:⁴ ஸுத³ர்ஶநைரந்தர்மாயயா ஸமலங்க்ரு’தம் ।
அஷ்டத்³வாத³ஶபத்ரஸ்தை:² ஸேவிதம் பரம முதா³॥ 16॥
நாராயணைர்வாஸுதே³வைர்வேஷ்டிதம் ப்³ராஹ்மமாயயா ।
மாத்ரு’காபி: ⁴ ஷோட³ஶபி⁴ஸ்தயாந்தர்மாயேயாவ்ரு’தம் ॥ 17॥
த்³வாத்ரிம்ஶத்³பி:⁴ ந்ரு’ஸிம்ஹைஶ்ச வேஷ்டிதம் பா³ஹ்மமாயயா ।
வஸுபீ⁴ர்ருத்³ரைராதி³த்யைர்விஶ்வேதே³வைர்யதா²க்ரமம் ॥ 18॥
ஸர்வாபத்தாரகம் சக்ரம் காலாநலஸமப்ரப⁴ம் ।
ஏவம் ந்ரு’ஸிஹம் சக்ரஸ்த²ம் ஸக்ரு’த்த்⁴யாயாலி யோ நர:॥ 19॥
ஆசஷ்டே தாரகம் ப்³ரஹ்ம க்ரு’பாலு: பரமேஶ்வர: ।
ஸர்வாபப்⁴த³யோ விமுச்யதே ம்ரு’த்யும் ஜயதி து³ஸ்தரம் ॥ 20॥
ஐஹிகாமுஷ்மிகாந்போ⁴கா³ந்ப்ராப்நோத்யவ்யஹதாந்நர:॥
ய இத³ம் பரமம் கு³ஹ்யம் ந்ரு’ஸிம்ஹம் த்⁴யாநமுத்தமம் ॥
பட²த்யநுதி³நம் ப⁴க்த்யா ந்ரு’ஸிம்ஹத்வமவாப்நுயாத் ॥ 21॥
இதி ஶேஷப⁴க³வத்க்ரு’தம் விம்ஶதீ ஶ்லோகீ த்⁴யாநம் ஸமாப்தம் ॥

